
Усал-тӗсел, мана ан явӑҫ… 

 

Усал-тӗсел, мана ан явӑҫ. 

Манпа пит урлӑ ан калаҫ. 

Ман хӳтлӗх пур. 

Таван Мӑн Явӑш. 

Мана кӗтет вӑл ир те каҫ. 

 

Вӑл ҫӗр ҫинче пуртан эп ятлӑ. 

Ҫынпа пӗр хисепре, пӗр тан. 

Эп айӑпа кӗрсен, вӑл ятлӗ, 

Сӑлтавӗ-тивӗҫӗ пуртан. 

 

Кунта эп тытнӑ сухапуҫӗ. 

Алла – пӗрремӗш кӗнеке. 

Кунта эп пӗлтӗм ача пуҫӑн 

Тӗрӗслӗхпе хӗн-инкеке. 

 

Кунта малтанхи хут эп пӗлтӗм –  

Мӗскер вӑл пурнӑҫ тараси. 

Хӑвна телейшӗн пар эс пӗтӗм, 

Унран килет ҫын пуласси. 

 

Эппин, ан сӳн, чӗре хӗлхемӗ, 

Ҫутса тӑр манӑн ӑшӑма. 

…Тӑван кил ҫук ҫынна хӗрхенӗр, 

Ӑна чӗнсемӗр ӑшанма. 

